
	N 01/20.1/21930-2023

	2023 թվականի օգոստոսի 15-ի «ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի 14.08.2023 թվականի հ. ԳՍ/24227-2023 գրությամբ ներկայացված «պետական գույքն օտարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ դիտողություն և առաջարկություն ներկայացնելու մասին» թիվ 01/20.1/21178-2023 գրությանն ի պատասխան հայտնում ենք, որ դեռևս 2022 թվականին «Երևանի Մխիթար Հերացու անվան պետական բժշկական համալսարան» հիմնադրամի (այսուհետ՝ Համալսարան) կողմից ներկայացված Երևան քաղաքի, Մամիկոնյանց փողոցի 60 և 60/2 հասցեներում գտնվող անշարժ գույքերը (այսուհետ` Անշարժ գույք) հետ վերցնելու և Համալսարանին նվիրաբերելու ծրագիրը (այսուհետ՝ Ծրագիր) հավանության է արժանացել ՀՀ Վարչապետի կողմից։
Ի կատարումն ՀՀ Վարչապետի 30.06.2022 թ. թիվ 02/16.11/20909-2022 հանձնարարականի, Ծրագրի շուրջ տեղի ունեցած քննարկումների արդյունքում ՀՀ Տարածքային կառավարման և ենթակառուցվածքների նախարարության կողմից պետական իրավասու մարմիններին է ուղարկվել «Գույք հետ վերցնելու և նվիրաբերելու մասին» ՀՀ կառավարության որոշման նախագիծը, այն ներկայացվել է ֆինանսատնտեսական նախարարական կոմիտեի քննարկմանը, որը 14.03.2023 թվականի նիստի թիվ ԿԱ/79-2023 արձանագրությամբ (այսուհետ՝ Արձանագրություն) պահանջվել է ներկայացնել այն սկզբունքները, որով ծրագիրը համարվում է սոցիալական...:
Արձանագրությամբ բարձրացված հարցի վերաբերյալ Համալսարանը տրամադրել համապատասխան պարզաբանում՝ նշելով, որ Ծրագրի նպատակը՝ ստոմատոլոգիական գիտակրթական, սիմուլյացիոն կենտրոնի ստեղծումն է, որ բխում է միջազգային ծրագրային հավատարմագրման պահանջներից՝ պետական ավարտական ատեստավորման համապատասխանեցմամբ OSCE ձևաչափին: Մինչև Ծրագրի լրամշակումը, հանդիպում-քննարկումներ են տեղի ունեցել փոխվարչապետ Տիգրան Խաչատրյանի գրասենյակի ղեկավար Արման Ադիլխանյանի մոտ,  որտեղ Համալսարանին առաջարկվել է կառավարության որոշման նախագծում ներառել բազմաբնակարան համալիրի կառուցումից հետո շուրջ 4.000 (չորս հազար) քմ մակերեսով տարածքը որպես ստոմատոլոգիական ուսումնակլինիկական, գիտակրթական կենտրոն պետությանը որպես սեփականություն տրամադրելու, իսկ պետության կողմից Համալսարանին անհատույց, անժամկետ օգտագործման իրավունքով տրամադրելու վերաբերյալ դրույթ:
Ծրագրի և այն հաստատելու վերաբերյալ ՀՀ կառավարության որոշման նախագծի շուրջ հետագա բանավոր քննարկումների ընթացքում պարզվել է, որ այն շուտով կհաստատվի, մինչդեռ այսօր բախվում ենք մեկ այլ իրականության հետ, պարզվում է, որ նոր Նախագծով պետության կողմից Համալսարանին անհատույց, անժամկետ օգտագործման իրավունքով տրված Անշարժ գույքերը պետք է հետ վերադարձվի և աճուրդով վաճառվի երրորդ անձի:
Այնուամենայնիվ, եթե ՀՀ Վարչապետի հանձնարարականով նախատեսված գործընթացն այդպես էլ չի իրագործվելու և որոշում է կայացվել Անշարժ գույքերը վաճառել աճուրդով, ապա Համալսարանը կրկին անգամ առաջարկում է՝ Նախագծում ներառել դրույթ, համաձայն որի ապագա գնորդը պարտավորություն կստանձնի բազմաբնակարան համալիր կամ այլ կոմերցիոն շինություն կառուցելուց հետո 4000 (չորս հազար) քմ մակերեսով տարածքը որպես ստոմատոլոգիական ուսումնակլինիկական, գիտակրթական կենտրոն՝ ուսումնական, սիմուլիացիոն, ստոմատոլոգիական, լաբորատորիայի համար հարմարեցված սենյակներով, ամբողջական վերանորոգված վիճակում որպես սեփականություն հանձնել պետությանը՝ հետագայում Համալսարանին անհատույց, անժամկետ օգտագործման իրավունքով տրամադրելու համար:
	Քննարկվել է
ՀՀ ՏԿԵՆ պետական գույքի կառավարման կոմիտեի կողմից մշակվել և շրջանառության մեջ է դրվել «Գույք հետ վերցնելու և նվիրաբերելու մասին» ՀՀ կառավարության որոշման նախագիծ, սակայն ստացված դիրքորոշումների արդյունքում այն հանվել է շրջանառությունից։
Հաշվի առնելով, որ Գույքը նախատեսվում է օտարման ներկայացնել գնահատված արժեքի 100 տոկոսի չափով և աճուրդով՝ նախագծում
բազմաբնակարան համալիրի կառուցելու և պետությանը որպես սեփականություն տարածք տրամադրելու դրույթ չի նախատեսվել։


	        2.  Կադաստրի կոմիտե
	21.08.2023թ. 

	
	N ՍԹ/11421-2023

	Ի պատասխան Ձեր 2023 թվականի օգոստոսի 14-ի N ԳՍ//24227-2023 գրության՝ հայտնում ենք, որ «Պետական գույքն օտարելու մասին» ՀՀ կառավարության որոշման նախագծի վերաբերյալ առաջարկություններ չունենք:
Միաժամանակ տեղեկացնում ենք, որ քաղաք Երևան, Արաբկիր, Մամիկոնյանց փողոց թիվ 60 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 702,431,774 ՀՀ դրամ, որի կազմում հողամասն ընդգրկված է 125,441,690 ՀՀ դրամ, իսկ շինությունները՝ 576,990,084 ՀՀ դրամ արժեքներով։ Քաղաք Երևան, Արաբկիր, Մամիկոնյանց փողոց թիվ 60/2 անշարժ գույքի շուկայական արժեքին մոտարկված կադաստրային արժեքը կազմում է 321,502,395 ՀՀ դրամ, որի կազմում հողամասն ընդգրկված է 96,876,467 ՀՀ դրամ, իսկ շինությունները՝ 224,625,928 ՀՀ դրամ արժեքներով։

	Ընդունվել է ի գիտություն։


	3.  ՀՀ ֆինանսների նախարարություն
	24.08.2023թ.

	
	01/9-1/16749-2023

	Առաջարկություններ և դիտողություններ չունի  






